
PERMBLEDHIJE

Né realitetin e ri pasmodern, gjithcka kishte ndryshuar, edhe narracioni kishte ndryshuar. Kjo éshté edhe ajo qé
pérbén edhe vecantiné e romanit “Therrtorja-pesé” e shkrimtarit amerikan Kurt Vonnegut. Prandaj synimi i kétij
punimi éshé té nxjerré né pah teknikat e reja té rréfimit pasmodern, gé kristalizohen né kété vepér. Studimi im do té
jeté kryesisht teorik, duke u mbéshtetur né analizén e kritikave té reja letrare pasmoderne gé pasqyrohen né roman.
Romani shfaq pérgendrim né subjekt, i cili e kthen rréfimin e luftés brenda vetes. Né té njéjtén kohé, narratori
shképutet duke e gjendur veten né realitete fantastiko-shkencore. Késhtu, romani kthehet né njé ¢rregulim kohor
dhe shumédimensional i ndérgjegjes dhe botés sé personazhit kryesor, Bill Pelegrinit. Prandaj, “Therrtorja-pesé”
mund té cilésohet si njé manifest i autorit pér prozén pasmoderne, si dhe njé piképamje sa reale, aq edhe té
cuditshme té sé vértetés.

Fjalét celés: pasmodern, rréfim, teknika, fantastikja

SUMMARY

In the new postmodern reality, everything had changed, even narration. This is what makes “Slaughterhouse-Five”
of Kurt Vonnegut, such a special novel. Thus, the aim of this study is to show the new techniques of postmodern
narration that are reflected in this novel. My study has a theoretical character, basing mainly on the analysis of new
postmodern literary criticism that is shown in this novel. It is very concentrated on the subject (plot), which makes
the narration of the war turn into the novel. At the same time, the narrator is detached, going to realities of science-
fiction. So, the novel is a total “mess” of time and multidimensional consciousness of the world of the protagonist.
To conclude, “Slaughterhouse-Five” can be considered as a manifest of the author for the postmodern prose, as a
real and strange point of view of the truth.

romanin amerikan, e sidomos até Vonegutian.

HYRIJE Prandaj pér té shfaqur kéta mizori, duhej shpikur

Kurt Voneguti éshté njé ndér autorét mé té
njohur té viteve té fundit né letérsiné amerikane.
Etiketimet pér té kané geté té shumta, por ai e
futi veten mes autoréve qgé Ilévruan dhe
mbéshtetén teknikat pasmoderne té kohés,
sidomos me botimin e romanit té tij, né 1969
“Therrtorja-pesé”. Ky roman, mbéshtetur né
pérvojén e autorit né Luftén e Dyté Botérore, sjell
me mjeshtéri dhe ndjeshméri mizoriné e luftés.
Lufta s’kishte ndryshuar vetém autorin dhe rininé
e atyre viteve, por ajo kishte hyré thellé né

njé rréfim i ri dhe né ndihmé té autorit do té vinin
pikérisht ato qé njihen si teknika pasmoderne.
Megjithaté, pasmodernia pér Vonegutin s’kishte
té bénte vetém me teknika, por edhe me até qé
do ta mundonte gjithmong, kérkimi dhe shfagja e
sé vértetés. Prandaj, ky punim mundohet té

shfagé vecorité pasmoderne qgé& romani
“Therrtorja-pesé”  mbart, vecanérisht né
narracion.

Voneguti dhe arti i tij pasmodern

Mé 11 Prill 2007 ndérron jeté njé prej autoréve
mé té njohur amerikané té shekullit njézet, Kurt
Vonegut. Gjaté karrierés sé tij si shkrimtar ai
shkroi ese, drama dhe tregime. Por lexuesi e njeh
mé shumé si romancier. Romanet e tij u kthyen
né simbol pér studentét amerikané té viteve ‘60
dhe ‘70.

Ata mund t'i gjeje né xhepat e xhinseve apo né
dhomat e konvikteve té studentéve amerikané té
atyre viteve. Ashtu si Mark Tueini, Kurt Voneguti
pérdori humorin pér t'u dhéné pérgjigje disa nga
pyetjeve gé e shgetésonin até si shkrimtar dhe
shogériné amerikane né pérgjithési té atyre
viteve. Né qgendér té krijimtarisé sé tij éshté
interesi pér ¢éshtjen e mogme té vullnetit té liré
dhe kuptimit té jetés e dashurisé. Pérdorimi i
figurave té Jonahut dhe Krishtit éshté njé shfagje
e magjepsjes sé tij se si mund té pajtohet fati
njerézor me vullnetin hyjnor. Megjithaté, jo té
gjitha temat e Vonegutit jané metafizike. Me ané
té elementeve fantastiko-shkencor, humorit té zi,
teknikés pasmoderne, stilit té mprehté dhe
teknikave kinematografike, ai shkroi gjithashtu
edhe pér tema té dités, té kulturés urbane
amerikane.

Romanet e tij — 14 gjithsej — jané té ndértuara
nga njé kompozicion i shkapérderdhur, gé e lejon
autorin té futé né veprat e tij edhe parabola
ironike, edhe parodi té ndérlikuara, edhe skica
shpotitése, qé duket sikur nuk lidhen me temén
kryesore. Shkrimtari heré i jep krahé lojés, né
pamje té paré, té shfrenuar té fantazisé, heré e
zvogélon elementin fantastik dhe até grotesk né
minimum. Né krijimtariné e tij nuk mungojné jeté
té krijuara né planeté té tjeré, si¢c jané
tralfamadorianét, apo banorét e planetit Merkur.
Duke paré se si besimet e kohés nuk i jepnin
shpresa pér té marré pérgjigjet gé ai kérkonte, ai
krijon edhe njé besim imagjinar, Bokononizmin, i
cili bazohet né “té pavértetat e padémshme”.
Momenti mé domethénés né jetén e Vonegutit
éshté pérvoja e tij né qytetin gjerman té
Dresdenit, si pjesétar i ushtrisé sé aleatéve, né
1945, gjaté Luftés sé Dyté Botérore. | zéné rob
nga gjermanét dhe i mbajtur né njé thertore, e
cila shérbente edhe si vendgéndrim pér forcat

ushtarake, ai béhet déshmitar i bombardimit té
kétij qyteti nga forcat aleate. Me mijéra veté
vdigén, dhjetaré té tjeré ose u dogjén té gjallé,
ose u asfiksuan dhe i gjithé qyteti u kthyené
rrénojé. Né njé intervisté, Voneguti shprehet
késhtu pér bombardimin e Dresdenit:
“Bombardimi i Dresdenit ishte njé vepér arti.
Ishte njé kullé e larté tymi dhe flake pér té
nderuar inatin dhe dhimbjen e mijéra njerézve qé
ishin masakruar dhe vraré nga ushtria gjermane.”
Kjo pérvojé shérbeu si bazé pér romanin e tij té
njohur “Thertorja-pesé” ose “Krygézata e
fémijéve”.Ai éshté i njohur gjithashtu edhe pér
romanet “Djepi i maces”, “Zoti ju bekofté, z.
Rozuoter”, “ Galapagos”, “Pianoja automatike”.
etj.

Kritiké té ndryshém e kané quajtur me terma té
ndryshém gjaté karrierés sé tij, si shkrimtar
fantastiko-shkencor, humorist i zi, pasmodern.
Por ai gjithmoné i ka kundérshtuar etiketimet.
Megjithaté, vepra e tij mé e njohur, “Therrtorja-
pesé”, éshté edhe nyja qé e lidh até mé shumé
me pasmodernen. Diskutimet pér kété term kané
gené dhe vazhdojné té jené té shumta.
Diskutimet fillojné gé nga pérkufizimi i termit e
deri te periudha. Studiuesit mendojné se
periudha gé mund té quhet pasmodernizém fillon
nga fundi i shekullit XIX-té e deri né vitet ‘80,
duke njohur si lulézimin mé té madh né vitet ‘60
e '70. Ajo gé pranohet se éshté pasmodernizmi.
éshté njé fenomen kulturor, i afért me kulturén
masive dhe pop-artin. Arti pasmodern merret mé
shumé me artin, se sa me realitetin. Dhe pér
letérsiné pasmoderne, teksti éshté veté arti.
Letérsia pasmoderne ushgehet nga vetja dhe ka
si objekt veten. Né kété periudhé gjejmé shumé
vepra letrare gé kombinojné fantastiken me
forma té tjera té stilit té rréfimit. Gjithashtu,
hasim nocione té hipertekstualitetit,
intertekstualitetit, intermedialitetit, etj. Teknika
té ndryshme si kolazhi, mozaiku, pérzierja e
zhanreve, shumékuptimésia, shumékohésia, etj. i
gjejmé té pranishme né shumé prej veprave.
Lidhja mes shkrimtarit dhe autorit ndryshon deri
aty sa pretendohet “vdekja e autorit”.

2. Therrtorja-pesg, si njé manifest i narracionit
pasmodern

Qéllimi i kétij punimi géndron né kthimin e
“Therrtores-pesé” né njé rréfim pasmodern. Pér
23 vjet me radhé Voneguti ishte pérpjekur gé té
shkruante dicka pér pérvojén qé kishte kaluar
veté si ushtar né Luftén e Dyté Botérore. Si
shumé shkrimtaré té tjeré té brezit té tij,
Voneguti e pérjetoi kataklizmin e luftés né vitet e
fundit té rinisé

sé tij, ku pérvoja mé e réndé ishte vdekja e mijéra
njerézve né Dresden. Pa dyshim gé ndikimi fizik
dhe psikologjik i njé holokausti té tillé, kishte
prekur edhe piképamjen e Voneguti pér luftén
dhe vdekjen. Ai déshmon se i ishte dashur shumé
gé té kujtonte dicka dhe ta hidhte né letér. “E
kisha harruar fare se si ndodhi bombardimi i
Dresdenit, sepse s’e mbaja mend. Pyeta edhe
disa shoké té luftés, por as ata s’e mbanin mend.
Ata s’donin fare té flisnin fare pér té. E kishin
harruar se si ishte.” | zhgénjyer nga lufta, nga
sistemi, nga politika, sepse “s’kishte asgjé té
mencur pér té théné pér njé masakér”, Voneguti
vendos té shképutet nga format dhe
konvencionet e romanit modern, duke krijuar
romanin e tij té famshém pasmodern. Kjo vjen si
rezultat i luftés sé shkrimtarit pér té gjetur njé
paradigmé té re né trajtimin e traumés sé
Dresdenit. Ai madje vendos té krijojé metoda
metanarrative, duke vendosur késhtu njé lidhje
té hapur me lexuesit dhe duke i lejuar té
komunikojné mé lirshém me njéri-tjetrin.
Voneguti e pérdor formén e re té té shkruarit dhe
té rréfyerit si njé terapi dhe njé protesté sociale.
Ai shprehet shumé qgarté né roman pér pérpjekjet
pa fund pér té shkruar rreth Dresdenit, duke
krijuar fabulén mé té mrekullueshme me lapsat
me ngjyra té vajzés sé tij, ku c¢do ngjyré
pérfagésonte njé pjesé té subjektit. Por pér
Vonegutin, njé libér pér Dresdenin duhet té ishte
mé shumeé se sa njé rréfim pér até gé kishte paré.
Né ményré qé té shkruante pér kété traumé, né
ményré gé jeta e tij té merrte kuptim dhe té mos
ndihej i pashpresé né njé boté té pakuptimté, ai
krijon njé planet imagjinar, i quajtur Tralfamador.
Protagonisti, Bill Pelegrini udhéton né kohé dhe
né hapésiré, duke vizituar shumé heré kété

planet dhe duke shkémbyer dialogé me banorét e
tij. Po pse duhej té shkonte Billi né Tralfamador?
Ndoshta kjo ndodh sepse éshté pikérisht ajo gqé
kérkon edhe veté autori. Jané kufizimet né kohé
dhe né hapésiré qé e béjné té véshtiré pér
shkrimtarin té pérballet me traumén e Dresdenit,
sic ia kérkojné edhe konvencionet e rréfimit
tradicional. Né Tralfamador, romanet s’jané
aspak té tille. Né fakt, s’ngjajné fare me romane.
Banorét e kétij planeti i hedhin té gjitha mesazhet
pérnjéheré, sepse vetém ashtu mund té marrin
vértet kuptim. Rrjedha e ashtuquajtur “logjike” e
tokésoréve vé aq shumé kufi dhe barriera, sa e
ngurtéson Billin dhe heré pas here ai arratiset né
njé boté tjetér — aty ku gjérat marrin kuptim. Ky
lloj rréfimi s’éshté aspak kronologjik. Rréfimi
kércen né kohé dhe né hapésiré, ashtu si Billi.
Kalimet nga njéra te tjetra, shpesh heré
ndérpriten. Madje edhe fjalité jané té shkurtra, si
dhe struktura gramatikore éshté shumé e
thjeshté. Prandaj, romani tradicional me té cilin
ishim mésuar deri né ata vite “vdiq” dhe u
rishpikén forma té reja.

“Therrtorja-pesé” éshté njé histori brenda
historisé. Né té vérteté, i gjithé konteksti jepet né
kapitullin e paré dhe né até pérmbyllés. Kapitulli i
paré fillon me njé lloj sigurie qé na jep autori-
narrator se “E gjitha kjo ka ndodhur”, si njé lloj
garancie gé na jepet pér integritetin e njé punimi
mbushur me fantazi. Cdo lexues gé lexon kété
fjali, gé né fillim e rrit vigjilencén dhe ndryshon
perspektivén. Por autori-narrator nuk na jep
siguri ag té madhe gé né gastin kur kjo frazé
ndiget me frazén “pak a shumé&”. Mé pas autori-
narrator na bén té ditur se cilat jané faktet e
vérteta né roman. Po né fagen e paré té librit, ai
thoté: ”Njéri gé njihja uné u vra vértet né
Dresden... Vetém se kishte marré njé ¢ajnik... Njé
tjetér kércénoi vértet se do té vriste armiqté e tij
nga disa vrasés me pagesé... Uné shkova vértet
né Dresden me paraté e Gugenhaimit.”

Voneguti i mbledh té gjitha kéto copa dhe
formon me to njé kolazh interesant, gjé qé éshté
tipike pér kété roman. Megjithaté, kéto jané
vértet copa thelbésore né historiné e tij. Né njé
narracion pak mé konvencional vrasja e Billit nga
njé vrasés me pagesé i Pol Lazaros, apo

ekzekutimi i Erl Derbit se mori njé cajnik nga
rrénojat e Dresdenit, do té shérbenin si pika
kulmore né roman dhe do té ndigeshin nga njé
lloj zgjidhjeje dramatike. Por kétu Voneguti
vendos té béjé “humor”. Ai i pérmend ag shumé
kéto lloj vdekjesh né roman sa gé béhen motive
té tij, sic éshté edhe shprehja tipike, sa heré qé
pérmendet vdekja e dikujt — “S’ke ¢’i bén” (So it
goes). Kjo lloj pérséritjeje i bén ngjarjet aq té
njohura pér lexuesin, sa duket sikur narratori po
na tregon njé histori qé tashmé lexuesi e di. Kété
Voneguti e bén qéllimisht, pikérisht pér té
frenuar mosbesimin kur kemi té béjmé edhe me
elementé fantastiko-shkencoré. Duke i béré kéto
ngjarje té njohura para se té rréfehen, bén gé té
krijohet edhe njé lloj kuptimi i kohés sé romanit.
Gjithcka gé ndodh, ka ndodhur mé pérpara dhe
do té ndodhé pérséri. Asgjé nuk ndodh, nuk ecén,
por gjithcka kthehet prapa.

Se njé gjé ndjek tjetrén dhe pranohen lévizjet nga
e

tashmja tek e shkuara. Tek “Therrtorja-pesé”,
rréfimi jo-linear krijon pérshtypjen se gjithcka na
paragitet gé ta pérjetojmé né njé cast, se té
gjitha castet jané té njékohshme dhe gjithcka
ekziston jashté perceptimit té kohés, qé do té
thoté se nuk ekziston. Késhtu éshté ndértuar
edhe planeti Tralfamador. Né mungesé té njé
sensi té kohés, ata mohojné vdekjen, dhimbjen,
humbjet. Vdekja s’éshté njé cast kulmor, por
thjesht njé ngjarje mes shumé té tjerash. Vdekja
s’éshté hallka e fundit e njé zinxhiri té quajtur
jeté. Duke qgené se e gjithé koha pérjetohet né
ményré té njékohshme, asnjé ¢ast né jeté s’éshté
mé i réndésishém se tjetri. S’ka asnjé dallim mes
“tani” dhe “atéheré&”. Asnjéra prej kétyre
s’ekziston.

Pérballja qé i bén Voneguti asaj qé ndodhi né
Dresden vjen né njéfaré ményre edhe nga stili i
tij. Ai éshté njé stil i zhvilluar nga puna qé ka béré
ai si gazetar dhe si reporter i policisé né Cikago.
Eshté njé stil rréfimtar i thjeshté, qé i ngjan atij té
Ernest Hemingueijt. Por gé gjejmé shenja té
theksuara cinizmi, distance, serioziteti dhe ironie.
Gjithashtu s’mungon edhe ritmi i Mark Tueijnit qé
shpesh éshté hezitues dhe satirik. Ky lloj stili i
lejon Vonegutit té na tregojé se gjithcka éshté e

réndésishme dhe asgjé s’ka réndési, si dhe pér té
treguar se duhet besuar né mirésiné e njeriut,
sado absurde mund té duket hera herés.
“Therrtorja-pesé” s’éshté quajtur vetém romani
mé i miré i Vonegutit, por ishte dhe romani qé i
dha atij vendin mes shkrimtaréve mé té miré
amerikané té kohés. Duke gené se né romanet e
Vonegutit s’'mungon  elementi fantastiko-
shkencor dhe duke gené se kritikét e kohés e
shikonin kété si njé letérsi té ulét, shkrimtari ka
vuajtur shumé nga epiteti “shkrimtar fantastiko-
shkencor”. Elementét té tillé e lejonin até té
krijonte njé realitet alternativ gé drejtohej nga
ligje té tjera, shumé ndryshe nga ata té Tokés.
Nga ana strukturore, romani imiton shképutjet
dhe shumédimensionet e mendjes sé
protagonistit, Bill Pelegrinit.

Késhtu, Voneguti “e vdes” romanin e tij, sepse
késhtu kérkonte Amerika e viteve ‘60, pér té cilén
ai shkruan. Voneguti portretizon njé komb gé ka
tradhtuar parimet themelore, si demokraciné,
liring, drejtésiné dhe mundésité e barabarta. Jo
mé kot, kur viziton mikun e tij, e shoqgja Meri
Oheir, i lutet gé ai mos té shkruajé njé roman, qé
pastaj té

” shkruhej né pankartat e studentéve qé
protestonin kundér luftés né Vietnam. Studiuesi
Uilliam Rodni Alen shprehet se “pavarésisht
réndésisé sé madhe gé kishte Dresdeni né jetén
dhe karrierén artistike té Vonegutit, ai iu ka
rezistuar tundimit pér ta dramatizuar até meé
shumé se¢ duhet, apo ta ngrejé até né apoteozén
gé i bén Heminguej Luftés sé Dyté Botérore”.
Ndérsa studiuesi tjetér Piter Friz (Peter Freese), e
quan “Therrtoren-pesé” “njé shembull té
plotésuar gé tregon se si njé ngjarje historike
mund té kthehet né tekst imagjinar nga mjete
dhe strategji té avancuara metanarrative”.

Kritiké té ndryshém e kané vlerésuar dhe
analizuar né ményra té ndryshme kété vepér, por
pa dyshim ata té gjithé bien dakord né njé piké:
“Therrtorja-pesé” shpalos mjaft miré teknikat
pasmoderne, qé ndoshta edhe pér kohén ishin
avangarde. Humanizmi qé vjen nga masakra dhe
mizoria e Iuftés ngjall vetém ndjenja
dhembshurie dhe dashurie

